
1 APRIL 2014 

Tengku Razaleigh Hamzah [ Gua Musang ] minta PERDANA 

MENTERI menyatakan benarkah dividen keuntungan bagi penyimpan 

akaun Tabung Haji dibayar mengikut kaedah 8 peratus bagi yang belum 

melaksanakan ibadah haji dan 6 peratus yang sudah melaksanakan 

ibadah tersebut. Jika benar, apakah rasional hingga wujud dua jenis 

dividen bagi akaun simpanan di Tabung Haji. 

JAWAPAN : (VB MEJAR JENERAL DATO' SERI JAMIL 
KHIR BIN HAJI BAHAROM (B), MENTERI 01 
JABATAN PERDANA MENTERI) 

Tuan Yang Dipertua, 

Untuk makluman Ahli Yang Berhormat, akaun simpanan di Lembaga 

Tabung Haji (TH) adalah berlandaskan konsep AI Wadiah Yad 

Dhamanah, di mana simpanan tersebut dijamin oleh Kerajaan. 

Berdasarkan konsep simpanan ini, tiada jaminan terhadap kadar 

pulangan tahunan bagi simpanan tersebut boleh diberikan oleh pihak 

pengurusan. Namun, sekiranya ada pulangan maka kadar pulangan 

adalah bergantung kepada prestasi kewangan tahun semasa serta budi 

bicara pihak pengurusan TH. 

TH ditubuhkan dengan matlamat untuk memberi peluang kepada 

pendeposit menyimpan wang bagi tujuan menunaikan ibadat haji. Bagi 

pendeposit yang kurang berkemampuan, masa yang diambil adalah 

lama bagi mencukupkan jumlah yang perlu dibayar bagi menunaikan 

rukun kelima tersebut. Sejajar dengan matlamat inilah, maka pihak 

TH pada tahun ini, telah memberikan bayaran bonus tambahan 

sebanyak 2 peratus kepada mereka yang belum menunaikan haji. 

Namun, jumlah tersebut adalah terhad kepada jumlah bayaran haji 

semasa iaitu RM9,980. Jumlah maksima bonus tambahan bagi 

setiap pendeposit yang belum menunaikan haji adalah RM199.60. 

Secara keseluruhannya, TH telah memberikan pulangan pada kadar 

6 peratus kepada semua pendepositnya, iaitu satu kadar yang 

kompetitif jika dibandingkan dengan kadar pulangan simpanan di 

perbankan Islam lain dan TH juga telah melaksanakan pembayaran 

zakat bagi semua pendepositnya. 

Sekian, terima kasih. 

PERTANYAAN 

TARIKH 

DARIPADA 

SOALAN :-

PEMBERITAHUAN PERTANYAAN 

DEWAN RAKYAT, MALAYSIA 

LIS AN 

1 APRIL 2014 (SELASA) 

Y.B JEFF 001 CHUAN AUN 
[ JELUTONG] 

SOALAN ( 35) 

Y.B JEFF 001 CHUAN AUN [JELUTONG] minta MENTERI 
KESEJAHTERAAN BANDAR, PERUMAHAN DAN KERAJAAN 
TEMPATAN menyatakan apakah penalti yang telah diambil ke atas semua 
Pihak Berkuasa Tempatan (PST), termasuk Majlis Perbandaran Pulau 
Pinang (MPPP) dan Majlis Perbandaran Seberang Perai (MPSP) yang 
gaga! mematuhi Piawaian 1 08 hari bagi Kebenaran Merancang dan 37 hari 
bagi Kebenaran Bangunan yang ditetapkan oleh Majlis Negara bagi 
Kerajaan Tempatan. Nyatakan sama ada kelonggaran syarat diberi. 

JAWAPAN :-

Tuan Yang di-Pertua, 

Untuk makluman Ahli Yang Serhormat, tiada penalti atau kelonggaran 

diberi kepada Pihak Berkuasa Tempatan (PST) untuk mematuhi tempoh 

(piagam) yang ditetapkan. Tempoh tersebut merupakan garis panduan 

amalan baik (good practice) yang bertujuan untuk meningkatkan sistem 

penyampaian perkhidmatan PST. 

Walau bagaimanapun, kepatuhan kepada Garis Panduan serta piagam 

yang diputuskan oleh Mesyuarat Negara bagi Kerajaan Tempatan (MNKT) 

dinilai semasa pemeriksaan penarafan bintang. 

Kementerian Kesejahteraan Sandar, 
Perumahan dan Kerajaan Tempatan 

April2014 

